
Mae Cymru Wledig yn chwarae rhan allweddol yn ffyniant ein cenedl yn y dyfodol. 
Maeŉ ardal lle cefais fy ngeni a’m magu, un sydd wedi helpu i fy siapio fel person 
ac syŉ agos iawn at fy nghalon. Mae angen i’r rhai syŉ gwneud penderfyniadau 
edrych o’r newydd ar y Gymru Wledig i ddatgloi ei photensial llawn ac i sicrhau ei 
bod yn tyfu ac yn ffynnu ar gyfer cenedlaethau’r dyfodol. 

Felly, fel Cadeirydd Grŵp Trawsbleidiol Senedd Cymru ar Dwf Gwledig, rwyŉ falch 
o gyflwyno’r adroddiad hwn, Helpu’r Economi Wledig: ymchwiliad i gynhyrchiant 
gwledig yng Nghymru. Ei nod yw dwyn ynghyd ganfyddiadau’r Ymchwiliad i 
Gynhyrchiant Gwledig, a gynhaliwyd gan y Grŵp Trawsbleidiol yn dilyn pedair 
sesiwn dystiolaeth yn ystod 2023. 

Sefydlwyd y Grŵp Trawsbleidiol ar Dwf Gwledig yn 2021 ar ôl dechrau’r 
chweched Senedd. Ein hymchwiliad ni yw’r cyntaf o’i fath i ganolbwyntioŉ 
benodol ar dwf gwledig yng Nghymru. 

Rydym wedi cynnwys nifer o argymhellion yn yr adroddiad hwn ar sail y 
dystiolaeth a ddarparwyd gan amrywiaeth o arbenigwyr ac unigolion â diddordeb. 
Roedd y llwyfan trawsbleidiol hwn yn ein galluogi i ddatblygu atebion ac 
awgrymiadau clir a diduedd i Lywodraeth Cymru ar sut i ysgogi a hyrwyddo twf 
yng Nghymru wledig. 

Rwyf yn ddiolchgar i’r holl dystion a gyfrannodd dystiolaeth iŉ hymchwiliad. 
Hoffwn ddiolch hefyd i'r Gymdeithas Tir a Busnesau Cefn Gwlad am ddarparu’r 
ysgrifenyddiaeth i’r Grŵp ac am helpu i lunio a dylunio’r adroddiad hwn. 

 

Samuel Kurtz MS 

Cadeirydd Grŵp Trawsbleidiol Senedd Cymru ar Dwf Gwledig  

Er mwyn cynyddu cynhyrchiant gwledig yng Nghymru, mae’r Grŵp 
Trawsbleidiol ar Dwf Gwledig yn argymell y polisïau canlynol ar draws pedwar 
maes allweddol. 

Pennod 3: Economi, seilwaith a chysylltedd 

Mae’r Grŵp Trawsbleidiol yn annog Llywodraeth Cymru i wneud y canlynol: 

1.     ailsefydlu bwrdd datblygu gwledig ar y cyd â rhanddeiliaid allweddol, syŉ 
       gweithredu fel canolbwynt ar gyfer hwyluso twf gwledig ond syŉ sensitif i
       ardaloedd is-ranbarthol; 

2.     sicrhau bod bwrdd datblygu gwledig sydd wedi’i ailsefydlu yn nodi 
       strategaeth datblygu gwledig bendant, gan osod amcanion ar gyfer datblygu 
       seilwaith, cysylltedd a sgiliau gwledig. 

Pennod 4: Tai a chynllunio 

Mae’r Grŵp Trawsbleidiol yn annog Llywodraeth Cymru i wneud y canlynol: 

3.     sicrhau bod gan bob awdurdod lleol gynlluniau datblygu lleol cyfredol syŉ 
       cyd-fynd â Pholisi Cynllunio Cymru a Cymru’r Dyfodol – y cynllun 
        cenedlaethol 2040; 

4.     darparu cyllid ychwanegol ar gyfer dau swyddog cynllunio ychwanegol ym 
       mhob un o’r 25 awdurdod cynllunio lleol yng Nghymru. Gan ddefnyddio 
       ffigurau o wefan Llywodraeth Cymru, y gost ar gyfer recriwtio a chyflogau 
       fyddai oddeutu £6.2 miliwn dros bum mlynedd; 

5.     sefydlu Caniatâd mewn Egwyddor ar gyfer datblygu economaidd gwledig; 

6.     cyflwyno hawliau datblygu a ganiateir ar gyfer newid defnydd neu addasu 
       adeiladau fferm at ddefnydd masnachol neu breswyl; 

7.     creu llwybr Caniatâd mewn Egwyddor syŉ benodol i Safleoedd Eithriedig 
       Gwledig i annog mwy o ddefnydd ohonynt, gan ddarparu tai fforddiadwy; 

8.     cynyddu'r brys o ran y camau gweithredu syŉ deillio o’r rhaglen Lleihau 
        Pwysau ar Ddalgylchoedd Afonydd Ardal Cadwraeth Arbennig (SAC) i Helpu i 
        Gyflenwi Tai Fforddiadwy dan arweiniad y Prif Weinidog a darparu’r cyllid 
       ychwanegol i wneud hynny. 

Pennod 5: Twristiaeth 

Mae’r Grŵp Trawsbleidiol yn annog Llywodraeth Cymru i wneud y canlynol: 

9.     gwneud Croeso Cymru yn gorff annibynnol a darparu cyllideb syŉ gymesur â 
       chyllideb cyrff cyfatebol mewn rhannau eraill o Brydain; 

10.   ei gwneud yn ofynnol i Croeso Cymru gyhoeddi ei gyfrifon er mwyn ei alluogi 
       i gael ei fonitroŉ effeithiol; 

11.   sefydlu Cyngor Twristiaeth Cymru tebyg i’r grŵp a sefydlwyd fel rhan o’r 
       ymateb i Covid-19, gydag ymgysylltiad gweinidogol ar draws adrannau; 

12.   gohirio cyflwyno’r ardoll ymwelwyr (treth twristiaeth) hyd nes y cynhelir 
       dadansoddiad effaith llawn ar dwristiaeth yng Nghymru; 

13.   cyflwyno eithriadau ar gyfer y gofynion am isafswm o 182 diwrnod i lety 
       gwyliau; 

14.   ei gwneud yn ofynnol i Gyngor Twristiaeth Cymru, sydd newydd ei sefydlu, 
       ddatblygu cynllun strategol i dyfu’r sector twristiaeth wledig; 

15.   cyhoeddi asesiadau effaith llawn ochr yn ochr â’r holl ymgynghoriadau syŉ 
       effeithio ar y sector twristiaeth. 

Pennod 6: Cynhyrchu bwyd a’r gadwyn gyflenwi 

Mae’r Grŵp Trawsbleidiol yn annog Llywodraeth Cymru i wneud y canlynol: 

16.   dangos hyblygrwydd o ran y gofynion sylfaenol o 10% ar gyfer gorchudd 
       coed ac ardaloedd cynefinoedd yn fersiwn nesaf cynigion y Cynllun 
       Ffermio Cynaliadwy; 

17.   nodi’r cyfraddau cyllido ar gyfer y Cynllun Ffermio Cynaliadwy yn fersiwn 
       nesaf cynigion y Cynllun Ffermio Cynaliadwy a ddisgwylir yn 2024, er mwyn 
       galluogi busnesau fferm i wneud penderfyniadau ar sail gwybodaeth 
       ynghylch a ddylid cymryd rhan yn y cynllun ai peidio; 

18.   cymell ac integreiddio prosiectau ynni adnewyddadwy ar y fferm gan 
       ddefnyddio cyllid y tu allan i’r gyllideb amaethyddiaeth; 

19.   cyflwyno cyngor, arweiniad a chyllid i ddatblygu rhwydweithiau bwyd lleol 
       syŉ cymell cynhyrchwyr ar raddfa fach yn y cynigion terfynol ar gyfer 
       y Cynllun Ffermio Cynaliadwy. 

Mae traean o boblogaeth 
Cymru yn byw mewn 
ardaloedd gwledig; mae’r 
economi wledig yn cynnal 
oddeutu 459,000 o bobl. 

 1.     https://www.cla.org.uk/wales-news/the-rural-powerhouse-in-wales/  
 2.     OY Swyddfa Ystadegau Gwladol, Cynnyrch domestig groth rhanbarthol: awdurdodau lleol, 26 Mai 2021 
 3.     https://www.wlga.wales/SharedFiles/Download.aspx?pageid=62&mid=665&fileid=2952  

3.1    Cyflwyniad 
Roedd rhan gyntaf ymchwiliad y Grŵp Trawsbleidiol ar Dwf Gwledig i 
gynhyrchiant gwledig yng Nghymru yn edrych ar gyflwr presennol yr economi 
wledig a’r rhwystrau cyffredinol rhag gwella cynhyrchiant. 

Dylid nodi bod gorgyffwrdd sylweddol rhwng gwahanol themâu’r ymchwiliad, 
gyda’r prif rwystrauŉ cael eu codi dro ar ôl tro gan wahanol dystion. Mae’r 
argymhellion yn y bennod hon yn eang a byddant yn helpu pob agwedd ar yr 
economi wledig. 

Un o’r prif rwystrau i gynhyrchiant yn y sector gwledig a drafodwyd yn helaeth 
oedd y system gynllunio. Ymdrinnir ym mhennod 4 ag argymhellion ar sut y 
gellid gwella’r system gynllunio. 

3.2    Cyflwr yr economi wledig yng Nghymru 
Mae traean o boblogaeth Cymru yn byw mewn ardaloedd gwledig; mae’r 
economi wledig yn cynnal oddeutu 459,000 o bobl. Yn ôl StatsCymru, roedd 
oddeutu 105,000 o fentrau yng nghefn gwlad Cymru1. Mae’r busnesau hyn yn 
cynnwys amaethyddiaeth, coedwigaeth, twristiaeth, lletygarwch, manwerthu, 
a gosod tai preswyl a masnachol, ac mae rheoli tir gwledig yn hollbwysig o ran 
mynd i’r afael â’r ddau argyfwng, sef newid yn yr hinsawdd a cholli 
bioamrywiaeth. 

Mae’r economi wledig yn hynod amrywiol ac yn dibynnu ar fusnesau micro, 
bach a chanolig. Er bod cynhyrchiant fesul gweithiwr wedi cynyddu dros y 
degawd diwethaf yn unol ag ardaloedd eraill yng Nghymru, mae cynhyrchiant 
fesul gweithiwr mewn ardaloedd gwledig yn dal yn is na chyfartaledd Cymru2. 

3.3    Rhwystrau rhag twf economaidd gwledig 
Mae’r prif rwystrau rhag twf economaidd gwledig yn hysbys iawn a chawsant eu 
hailadrodd drwy gydol yr ymchwiliad. Dywed Cymdeithas Llywodraeth Leol 
Cymru (CLlLC) mai dyma’r rhwystrau3: 
         •    cynhyrchiant isel, a sylfaen sgiliau isel; 
         •    economi syŉ cael ei dominyddu gan ficrofusnesau a heriau i dwf a 
               achosir gan fynediad at gyllid a llafur crefftus; 
         •    cysylltedd a chysylltiadau trafnidiaeth gwael i farchnadoedd trefol, 
               gyda'r broses o symud nwyddau a phobl yn dibynnuŉ drwm ar seil
               waith ffyrdd gwael; 
         •    problemau demograffig gyda phoblogaeth syŉ heneiddio ac allfudiad 
               pobl ifanc; 
         •    mynediad at wasanaethau, gan gynnwys gwasanaethau gofal iechyd cy
               fyngedig, syŉ ychwanegu at yr anawsterau wrth recriwtio staff 
               meddygol arbenigol; 
         •    trafnidiaeth gyhoeddus anaml, anhygyrch a drud; 
         •    diffyg tai fforddiadwy a nifer uchel o aelwydydd oddi ar y prif gyflenwad 
               nwy ac yn profi tlodi tanwydd; a 
         •    chysylltedd digidol gwael, gyda llawer o ardaloedd gwledig yn profi 
               ‘mannau di-gyswllt’ o ran band eang llinell sefydlog a chysylltedd 
               symudol. 

Cynhyrchiant gwledig 
Mae cynhyrchiant gwledig yn dibynnu ar ystod eang o ffactorau y maeŉ rhaid eu 
cydgysylltu i hwyluso twf cynaliadwy. Amlinellodd yr Athro Terry Marsden o 
Brifysgol Caerdydd mai'r diffiniad allweddol o dwf economaidd gwledig “yw 
cynyddu gwerth ychwanegol, y gwerth net o ran cynhyrchiant a thwf". Ychwanegodd 
nad un bloc ar wahân oedd yr economi wledig, ond yn hytrach cyfres o gadwyni 
cyflenwi o fewn ei gilydd, syŉ dibynnu ar rwydweithiau lleol. I wneud hyn, maeŉ 
hanfodol bod Llywodraeth Cymru yn rhoi sylw i flaenoriaethau o ran trafnidiaeth 
a chysylltedd digidol. 

Argaeledd llafur 
“Mae recriwtio staff yn fater heriol yng nghanol Caerdydd, felly dychmygwch pa mor 
galed ydy hi yn y Drenewydd," meddai Ian Price, o Gydffederasiwn Diwydiant 
Prydain (CBI) Cymru. Mae’r broblem o gael gafael ar staff wedi cynydduŉ 
sylweddol dros y pum mlynedd diwethaf, gyda llawer o fusnesau ar draws 
y Gymru wledig yn methu â dod o hyd i’r person iawn, gyda’r sgiliau iawn, i 
ddiwallu eu hanghenion. Yn yr ymchwiliad, nodwyd bod busnesau yng 
Nghanolbarth Cymru angen prentisiaid; fodd bynnag, roedd hyfforddiant 
diwrnodau astudio – syŉ hanfodol ar gyfer prentisiaethau – bron yn amhosibl 
gan fod y coleg agosaf dros 70 milltir i ffwrdd. 

Cysylltedd 
Mae cysylltedd a seilwaith ffyrdd yn faterion allweddol syŉ cyfyngu ar 
gynhyrchiant yr economi wledig yng Nghymru. Mae’r ffaith fod wedi’u hynysu yn 
golygu bod cysylltedd digidol yn hanfodol i gwmnïau gystadlu â’r rheini mewn 
lleoliadau trefol yng Nghymru a’r rheini dros y ffin yn Lloegr, yn ôl Nick Tune o’r 
Comisiwn Seilwaith. Nododd hefyd ei bryderon ynghylch seilwaith ffisegol, yn 
enwedig ffyrdd gwledig syŉ cyfyngu ar dwf economaidd gwledig ar draws cefn 
gwlad. “Mae angen i ni feddwl am seilwaith yng nghefn gwlad Cymru mewn ffordd 
wahanol i seilwaith yng Nghymru drefol.” 
Er bod technoleg ffeibr neu linell sefydlog mewn llawer o ardaloedd gwledig, 
roedd Anthony Geddes, Rheolwr Cymru ar gyfer y Cydffederasiwn Diwydiannau 
Coedwigoedd, yn nodi bod nifer sylweddol o fusnesauŉ dal i ddibynnu ar 
rwydweithiau 4G neu 5G sydd â darpariaeth anghyson. “Os bydd busnes yn colli 
cysylltedd am ychydig o ddyddiau bob mis, bydd hynnyŉ effeithioŉ sylweddol ar 
gynhyrchiant cyffredinol.” 

Maeŉ bwysig mynd i’r afael â’r seilwaith ffyrdd a chysylltedd digidol er mwyn 
gwella cynhyrchiant yng Nghymru, yn ogystal â gwella capasiti’r grid hefyd. 
Cytunodd Nick Tune ac Ian Price fod angen amlwg am farn strategol ar gapasiti 
grid ar draws Cymru wledig i sicrhau bod cyfleoedd syŉ deillio o brosiectau ynni 
adnewyddadwy newydd yn cael eu gwireddu. 

Sgiliau a hyfforddiant 
Nodwyd diffyg cydlyniad o ran polisi sgiliau gan James Evans, AS Brycheiniog a 
Maesyfed, fel rhwystr i dwf economaidd gwledig. “Yn ystod fy nghyfnod mewn 
llywodraeth leol, sgiliau yw’r allwedd i dwf” ond dywedodd hefyd, “Mae agwedd 
Llywodraeth Cymru tuag at sgiliau yn ddigyswllt iawn” syŉ llesteirio cynhyrchiant. 
Awgrymodd Anthony Geddes, er mwyn darparu hyfforddiant sgiliau, fod angen 
cyllid cyson ochr yn ochr â chysylltiadau trafnidiaeth cyson i alluogi pobl i 
gyrraedd y lleoliadau y darperir hyfforddiant. 

Biwrocratiaeth 
Roedd tystion i’r ymchwiliad wedi tynnu sylw dro ar ôl tro at y nifer fawr o 
haenau biwrocrataidd y maeŉ rhaid i fusnesau gwledig a chynrychiolwyr 
rhanddeiliaid ymgysylltu â nhw wrth geisio gwella eu cynhyrchiant. Mae Sam 
Rowlands, AS dros ranbarth Gogledd Cymru, yn dadlau bod ymgysylltu ag 
amrywiaeth eang o gyrff yn heriol. Mae delio â chyd-bwyllgorau corfforaethol 
ar gyfer bargeinion twf, byrddau gwasanaethau cyhoeddus, yn ogystal â 
phwyllgorau cynllunio strategol ar gyfer cynlluniau datblygu lleol, yn golygu ei 
bod yn aml yn anodd iawn rhoi prosiectau ar waith. Cytunodd Dr Charles 
Trotman, Uwch Economegydd yn y Gymdeithas Tir a Busnesau Cefn Gwlad, gan 
ddweud “un o’r problemau sydd gan y Gymdeithas Tir a Busnesau Cefn Gwlad yng 
Nghymru yw nad oes syniad clir o bwy i ymgysylltu â nhw neu pwy ddylai fod yn 
ymgysylltu â ni”. Byddai cael gwared ar yr haenau niferus hyn a’u disodli ag 
un corff yn symleiddioŉ sylweddol sut y gall busnesau gwledig wella eu 
cynhyrchiant. 

3.4    Yr angen am gynllun datblygu gwledig a chorff gwledig 
          strategol pendant 

Credai Charles Trotman fod diffyg fframwaith gwledig neu gorff penodol yng 
Nghymru gyda dealltwriaeth o faterion seilwaith yn golygu nad oedd cysondeb o 
ran gwneud penderfyniadau ac nad oedd llawer o flaenoriaethau i randdeiliaid 
gyd-fynd â nhw. Pwysleisiodd fod y diffyg dealltwriaeth ymysg y boblogaeth 
drefol o’r cysyniad gwledig a natur wledig yn sail i fethiant y rhai syŉ gwneud 
penderfyniadau yn y llywodraeth (trefol fel arfer) i ddeall yr heriau syŉ wynebu 
busnesau a chymunedau gwledig. Mae angen gwneud mwy i gyfleu i sefydliadau 
trefol fod y sector gwledig “yn darparu manteision amgylcheddol a thwristiaeth i 
chi”. Pe bai hyn yn cael ei weithredu, gallai gyfrannu rhywfaint at ddenu mwy o 
bobl i fyw a gweithio yng nghefn gwlad a lleihau’r bwlch rhwng cynhyrchiant 
trefol a gwledig. 

Roedd tystion i’r ymchwiliad yn amlinellu’r gwaith cadarnhaol yr oedd byrddau 
a chyrff datblygu gwledig wedi’i wneud o’r blaen; yn benodol, Bwrdd Datblygu 
Cymru Wledig ac Awdurdod Datblygu Cymru. Cyfeiriwyd hefyd at waith Banc 
Datblygu Cymru (DBW) o ran hwyluso busnesau i dyfu fel rhywbeth cadarnhaol, 
er nad ywŉ benodol wledig yn ei weithgareddau. 

Amlinellodd Ian Price o CBI Cymru yr anawsterau sydd gan fusnesau o ran 
amser wrth geisio cynyddu eu cynhyrchiant: “Mae'r dirwedd a'r bensaernïaeth 
ynglŷn â phwy i wneud cais iddynt neu ymgynghori â nhw yn flêr iawn”. Byddai un 
sefydliad, gyda chefnogaeth y llywodraeth, â throsolwg strategol yn eu helpu i 
dyfu eu busnes. Drwy ailsefydlu Bwrdd Datblygu Gwledig Cymru i weithredu fel 
canolbwynt ar gyfer hwyluso twf gwledig, gellid mynd i’r afael â llawer o’r 
pryderon a godwyd gan yr ymchwiliad. Byddai bwrdd o’r fath yn gallu darparu’r 
cyfeiriad strategol angenrheidiol ar gyfer twf hirdymor ar yr un pryd â sicrhau 
ymgysylltu mwy effeithiol â busnesau, awdurdodau lleol a rhanddeiliaid eraill. 

Cyfrifoldeb Llywodraeth Cymru, ynghyd â rhanddeiliaid allweddol o bob rhan 
o’r sector gwledig, fyddai pennu union gyfansoddiad a chylch gwaith bwrdd 
datblygu gwledig sydd wedi’i ail-greu. 

ARGYMHELLION 

Er mwyn gwella cynhyrchiant ar draws yr economi wledig, mae’r Grŵp 
Trawsbleidiol yn annog Llywodraeth Cymru i wneud y canlynol: 

1.       ailsefydlu bwrdd datblygu gwledig ar y cyd â rhanddeiliaid 
          allweddol, syŉ gweithredu fel canolbwynt ar gyfer hwyluso twf 
          gwledig ond syŉ sensitif i ardaloedd is-ranbarthol; 

2.       sicrhau bod bwrdd datblygu gwledig sydd wedi’i ailsefydlu yn nodi 
          strategaeth datblygu gwledig bendant, gan osod amcanion ar gyfer 
          datblygu seilwaith, cysylltedd a sgiliau gwledig. 



Y system gynllunio yn 
gwneud anghymwynas 
ar bob ochr.

4.     https://statscymru.llyw.cymru/Catalogue/Housing/New-House-Building/newdwellingsstarted-by-period-tenure  
5.     Stats Cymru / SYG 

4.1    Cyflwyniad 
Mae’r system gynllunioŉ hanfodol i Gymru ar gyfer ei rôl yn cefnogi twf 
economaidd, diogelu’r amgylchedd, a gwarchod treftadaeth ddiwylliannol a 
naturiol unigryw’r wlad. Dylai ddarparu dull strwythuredig o ddatblygu sydd â'r 
nod o fod o fudd i bobl Cymru ar yr un pryd â diogelu ei hasedau naturiol a 
diwylliannol. Fodd bynnag, mae’r Grŵp Trawsbleidiol yn credu bod y system 
gynllunio yn methu â darparu’r swm o dai a datblygiadau gwledig eraill i 
ddiwallu anghenion Cymru. 

Ers troad y ganrif, roedd y ddarpariaeth tai yng Nghymru ar ei huchaf yn y 
2000au cynnar pan gwblheid, ar gyfartaledd, 8,558 o anheddau y flwyddyn. Yn 
dilyn cwymp ariannol 2008, disgynnodd y nifer o dai a gwblhawyd i 5,451 yn 
2012/13 cyn cynyddu i uchafbwynt o 6,900 yn 2015/16. Gostyngodd nifer y tai 
a gwblhawyd eto yn 2018/19 i 5,7774 . 

O ganlyniad i bandemig Covid-19, gostyngodd nifer y tai a gwblhawyd yn 
sylweddol yn ystod 2020/21 i 4,616 cyn codi i 5,273 yn ystod 2021/22 a 5,785 
yn 2022/235.  Maeŉ werth nodi bod cyfraddau cwblhau yn Lloegr yn 2019 wedi 
gwellaŉ gyflymach, gan ddychwelyd i’r lefelau a welwyd yn 2008. Mae’r 
cyfraddau adeiladu tai presennol yn amlwg y tu ôl i’r hyn syŉ ofynnol i ddiwallu 
anghenion tai fel y nodir yn Cymru’r Dyfodol: y cynllun cenedlaethol 2040, ac y 
credir eisoes eu bod yn amcangyfrif rhy isel o’r gwir alw ledled Cymru. 

4.2    Rhwystrau’r system gynllunio rhag datblygu yng Nghymrus 
Bu’r ymchwiliad yn trafod amrywiaeth o bryderon syŉ wynebu busnesau gwledig 
mewn perthynas â chynllunio. Dywedodd Andrew Shirley, Prif Arolygwr yng 
Nghymdeithas Tir a Busnesau Cefn Gwlad Cymru, “Er ei bod yn ymddangos bod 
y rhan fwyaf o Gymru wedi mabwysiadu cynlluniau lleol a chynlluniau datblygu 
unedol, nid yw hynnyŉ golygu eu bod yn gyfredol. Os nad ydyn nhwŉ gyfredol, yna 
maen nhwŉ rhwystro datblygiad”. Roedd yn glir yn ei farn bod angen adeiladu 
mwy o dai, gan gynnwys tai’r farchnad a thai fforddiadwy. Nid yw hyn yn digwydd 
oherwydd cyfuniad o oedi hir wrth brosesu ceisiadau cynllunio gan Awdurdodau 
Cynllunio Lleol (ACLlau) heb ddigon o adnoddau, yn ogystal â nifer o rwystrau 
ychwanegol, megis gofynion Systemau Draenio Cynaliadwy (SuDS) a mesurau 
lliniaru ffosffad. 

Amlinellodd Ben Francis o Ffederasiwn y Meistr Adeiladwyr yr hyn a oedd, yn ei 
farn ef, yn faterion allweddol syŉ effeithio ar ddatblygu mewn ardaloedd gwledig 
ac syŉ deillio o’r system gynllunio. Dadleuodd y gellir ystyried, cyn cyflwyno 
unrhyw strategaeth datblygu gwledig fel y trafodwyd ym Mhennod 3, “mae angen 
gwerthfawrogiad a dadansoddiad sylfaenol o bolisïau, rheoliadau a swyddogaethau 
gweithredol cyfredol ar lefel genedlaethol a lleol, yn ogystal â deall yr effaith y 
mae’r rhain yn ei chael ar y gallu i ddatblygu”. 
Yn yr ymchwiliad, nodwyd fod rhaid ystyried swyddogaethau awdurdodau 
cynllunio unigol drwy ystyried y canlynol:  
•        sut y gallai gweithredu mewn awdurdodau parciau cenedlaethol effeithio 
         arnynt; 
•        yr adnoddau a ddyrennir iddynt; 
•        y cynnydd yn y ffioedd a godir am wasanaethau yn erbyn lefel y gwasanae
         thau a ddarperir; 

•        cyflymder prosesu ceisiadau cynllunio; 
•        cyflymder ymatebion ymgyngoreion allanol i geisiadau cynllunio; 
•        y rhyngweithio rhwng adrannau cynllunio ac adrannau eraill 
         awdurdodau lleol; 
•        atebolrwydd swyddogion cynllunio am y penderfyniadau a wnânt; 
•        lefel yr hyfforddiant a ddarperir i bwyllgorau cynllunio; a'r 
•        cynnydd yng nghostau adeiladu tai oherwydd chwyddiant yn erbyn pris 
         gwerthu terfynol yr eiddo. 

Credai'r Athro Calvin Jones, o Ysgol Busnes Caerdydd, "mae'r system gynllunioŉ 
gwneud cam ar bob ochr, p'un a ydych o blaid mwy o dai yn gyffredinol, p'un a ydych 
o blaid effeithioŉ gyffredinol ar ansawdd amgylcheddol ac ansawdd ecolegol, nid 
yw'r system gynllunioŉ gwneud unrhyw un o'r pethau hyn yn dda". 

Er bod y materion a amlygwyd gan yr ymchwiliad yn sylweddol, roedd yn amlwg 
gan y tystion y byddai gwella’r adnoddau sydd ar gael i awdurdodau cynllunio i 
gynyddu nifer y swyddogion cynllunio yn cael effaith sylweddol ar gynhyrchiant 
mewn ardaloedd gwledig.  

 

4.3    Yr angen am dai gwledig 

Mae’r galw am dai ar draws y Gymru wledig yn uchel. Nododd Sam Rowlands 
MS bod “bron i 12,000 o aelwydydd mewn llety gwely a brecwast neu westai ar 
draws Cymru” ac maeŉ hollbwysig wrth feddwl am dwf gwledig a’r angen am 
dai dilynol “ein bod yn canolbwyntioŉ llwyr ar yr effaith y mae argaeledd tai yn ei 
gael ar bobl leol”. 

Amlinellodd James Gibson-Watt, Cynghorydd Sir Powys, yr effaith yr oedd tai 
annigonol yn ei chael ac y byddaiŉ parhau i’w chael ar gynhyrchiant pe na baiŉ 
cael sylw yn y dyfodol. Cyfeiriodd at ystadegau’r cyngor a’r awdurdod iechyd lleol 
ynghylch diffyg tai ar gyfer poblogaeth syŉ heneiddio, ynghyd ag ymadawiad pobl 
ifanc o’r sir a oedd “yn frawychus”. Dywedodd fod rhaid cynyddu’r cyflenwad tai 
er mwyn atal economi’r rhanbarth rhag chwalu. Amlinellodd hefyd yr anhawster 

ARGYMHELLION 

Er mwyn gwella cynhyrchiant ar draws yr economi wledig drwy bolisi 
tai a chynllunio, mae’r Grŵp Trawsbleidiol yn annog Llywodraeth 
Cymru i wneud y canlynol: 

3.       sicrhau bod gan bob awdurdod lleol gynlluniau datblygu lleol 
          cyfredol syŉ cyd-fynd â Pholisi Cynllunio Cymru a Cymru’r Dyfodol: 
          y cynllun cenedlaethol 2040; 

4.       darparu cyllid ychwanegol ar gyfer dau swyddog cynllunio 
          ychwanegol ym mhob un o’r 25 awdurdod cynllunio lleol yng 
          Nghymru. Gan ddefnyddio ffigurau o wefan Llywodraeth Cymru, 
          byddai’r gost ar gyfer recriwtio a chyflogau oddeutu £6.2 miliwn 
          dros bum mlynedd. 

6.       https://www.cla.org.uk/policy/planning-system-designed-rural-economy-wales/  

yr oedd datblygwyr llai yn ei gael wrth ymgysylltu ag awdurdodau lleol a chael 
cymeradwyaeth i adeiladu tri neu bedwar tŷ syŉ “gwbl hanfodol i gadw ein pobl 
ifanc aŉ teuluoedd yn y cymunedau hynny a’u cadwŉ fywiog”. 

Cyfeiriodd Andrew Shirley at nifer o argymhellion polisi a nodwyd mewn 
adroddiad gan Gymdeithas Tir a Busnesau Cefn Gwlad 2021 System gynllunio a 
ddyluniwyd ar gyfer yr economi wledig yng Nghymru6. Roedd y rhain yn cynnwys 
“Caniatâd mewn Egwyddor” ar gyfer datblygu economaidd gwledig. Byddai 
proses dau gam yn annog buddsoddiad ac yn lleihau ansicrwydd er mwyn 
darparu economi arloesol ac ehangach mewn ardaloedd gwledig. Mae rhoi 
Caniatâd mewn Egwyddor ar gyfer cynnig datblygu (cam cyntaf) yn cymell ac yn 
annog yr ymgeisydd i ddod â’r holl adroddiadau a'r arolygon angenrheidiol sydd 
eu hangen i gael caniatâd cynllunio terfynol ar gyfer y cynnig datblygu yn y cam 
caniatâd manylion technegol (ail gam). Byddai gwthio’r costau ymlaen llaw hyn 
yn ôl i ail gam y broses Caniatâd mewn Egwyddor yn helpu i leihau risg y broses 
a gallai ddatgloi buddsoddiad mawr ei angen mewn ardaloedd gwledig. 

Yr ail argymhelliad yn adroddiad y Gymdeithas Tir a Busnesau Cefn Gwlad 2021 
a fyddaiŉ gwella cynhyrchiant gwledig oedd ehangu hawliau datblygu a ganiateir 
(yn amodol ar gymeradwyaeth ymlaen llaw) ar gyfer newid defnydd ac addasu 
adeiladau fferm i ddefnyddiau masnachol hyblyg neu ar gyfer defnydd preswyl. 
Byddai’r hawliau hyn yn helpu busnesau ffermio i roi hwb i dwf economaidd 
gwledig drwy greu man gwaith newydd, mwy o swyddi, a swyddi o ansawdd 
gwell, a chreu tai newydd mewn cymunedau gwledig. Hefyd, byddai cyflwyno’r 
hawliau datblygu hyn a ganiateir yn annog ailddefnyddio adeiladau sydd, mewn 
rhai achosion, yn anaddas ar gyfer amaethyddiaeth fodern neu nad oes eu 
hangen mwyach ar waith amaethyddol am wahanol resymau. Mewn tirweddau 
gwarchodedig, bydd ailddefnyddio adeiladau yn lleihau faint o niwed a achosir 
gan ddatblygiadau oherwydd bydd yn annog ailddefnyddio strwythur sydd eisoes 
ar waith yn hytrach na bod angen adeilad newydd a fyddaiŉ cael effaith ar 
olygfeydd a’r dirwedd. 

Cyfeiriodd Andrew Shirley at argymhelliad yn adroddiad Cymdeithas Tir a 
Busnesau Cefn Gwlad 2021 – hawliau datblygu a ganiateir ar safleoedd 
eithriedig gwledig i helpu i ddarparu tai fforddiadwy newydd i’w rhentu. Mae’r 
hawliau datblygu hyn a ganiateir wedi’u hanelu at dirfeddianwyr gwledig syŉ 
barod i godi tai fforddiadwy newydd i’w rhentu ar ran o’u tir, er mwyn darparu 
tai sydd wirioneddol eu hangen ar gyfer y gymuned leol. Byddai'r cynnig hwn 
yn caniatáu adeiladu hyd at naw tŷ fforddiadwy ar rent â phris gostyngol. Maeŉ 
amlwg y byddai angen cymeradwyaeth ymlaen llaw a byddai angen i hynny fod 
yn destun meini prawf wedi’i ystyried yn ofalus, a oedd yn ystyried amodau lleol 
ac na fyddaiŉ ei gwneud yn ofynnol i’r tirfeddiannwr fod yn ddarparwr 
cofrestredig. 

ARGYMHELLION 

Er mwyn gwella cynhyrchiant ar draws yr economi wledig drwy bolisi 
tai a chynllunio, mae’r Grŵp Trawsbleidiol yn annog Llywodraeth 
Cymru i wneud y canlynol: 

5.       sefydlu Caniatâd mewn Egwyddor ar gyfer datblygu economaidd 
          gwledig; 

6.       cyflwyno hawliau datblygu a ganiateir ar gyfer newid defnydd neu 
          addasu adeiladau fferm at ddefnydd masnachol neu breswyl; 

7.       creu llwybr Caniatâd mewn Egwyddor syŉ benodol i Safleoedd Ei
          thriedig Gwledig i annog mwy o ddefnydd ohonynt, gan ddarparu 
          tai fforddiadwy 

4.4    Ffosffadau 
Mae’r moratoriwm cynllunio ar ddatblygu mewn Ardaloedd Cadwraeth Arbennig 
(ACA) oherwydd llwytho ffosffad yn rhwystr sylweddol rhag cynhyrchiant econ-
omaidd gwledig. Y rheswm am hyn yw na ellir cymeradwyo unrhyw fath o gais 
cynllunio preswyl, masnachol neu amaethyddol oni bai ei fod yn gallu dangos na 
fydd yn ychwanegu at lwytho ffosffad yn y dalgylchoedd hyn. Nid yw’r ffyrdd y 
gall datblygiadau brofi hyn wedi’u pennuŉ glir ar lefel Llywodraeth Cymru na 
lefel awdurdod cynllunio lleol, gan arwain at ôl-groniad mawr o geisiadau syŉ 
cyfyngu ar gynhyrchiant economaidd. Ar yr un pryd, mae gwella ansawdd dŵr yn 
hanfodol i genedlaethau’r dyfodol ac i fioamrywiaeth ein cyrsiau dŵr. Dadleuodd 
Calvin Jones “na ddylid gwneud dim i gynyddu un gram o ffosffad yn y dŵr”. 

Dywedodd James-Gibson Watt fod cael hanner Powys o fewn y moratoriwm 
cynllunio yn golygu bod ehangu busnes a datblygu tai preswyl “fwy neu laiŉ 
amhosibl”. Mynegodd bryder hefyd am yr effaith yr oedd yn ei gweld yn ei afon 
leol (Gwy) yr oedd ffosffadau a mathau eraill o lygredd yn ei chael ar ansawdd 
dŵr. Maeŉ amlwg o drafodaethau’r ymchwiliad bod angen i Lywodraeth Cymru, 
ynghyd â rhanddeiliaid allweddol a phobl leol, gael cydbwysedd anodd rhwng yr 
angen am ddatblygu gwledig a gwella ansawdd dŵr. 

Mae Llywodraeth Cymru wedi ceisio mynd i’r afael â’r rhwystr sylweddol o 
ffosffadau drwy raglen o’r enw Lleihau Pwysau ar Ddalgylchoedd Afonydd Ardal 
Cadwraeth Arbennig (SAC) i Helpu i Gyflenwi Tai Fforddiadwy dan arweiniad y Prif 
Weinidog. Mae nifer o dystion y Grŵp Trawsbleidiol wedi cymryd rhan yn y 
rhaglen hon gan Lywodraeth Cymru. Tynnwyd sylw at ystod eang o gamau 
gweithredu fel rhai hanfodol, er mwyn mynd i’r afael â’r ffaith fod y broblem 
ffosffadauŉ gohirio penderfyniadau cynllunio. Maeŉ ymddangos bod y crynodeb 
diweddaraf o’r rhaglen yn awgrymu, yn ôl Ben Francis, “nad oes dim wedi’i 
wneud”. Mae’r ymchwiliad yn cefnogi egwyddor a bwriadau’r cynllun gweithredu, 
ond rhaid cynnal momentwm. Rhaid i Lywodraeth Cymru ddyblu ei hymdrechion 
i sicrhau bod yr holl gamau gweithredu syŉ deillio o’r cymorth yn cael sylw cyn 
gynted â phosibl. 

ARGYMHELLIAD 

Er mwyn gwella cynhyrchiant ar draws yr economi wledig drwy bolisi 
tai a chynllunio, mae’r Grŵp Trawsbleidiol yn annog Llywodraeth 
Cymru i wneud y canlynol: 

8.       cynyddu'r brys o ran y camau gweithredu syŉ deillio o’r rhaglen 
          Lleihau Pwysau ar Ddalgylchoedd Afonydd Ardal Cadwraeth 
          Arbennig (SAC) i Helpu i Gyflenwi Tai Fforddiadwy dan arweiniad 
          y Prif Weinidog a darparu’r cyllid ychwanegol i wneud hynny. 

Yn ystod 2023, nid oedd 
cyfran sylweddol  
o fusnesau twristiaeth  
yn hyderus y byddent  
yn gallu gwneud elw.

 7.    https://www.llyw.cymru/sites/default/files/statistics-and-research/2023-09/baromedr-twristiaeth-cam-yr-haf-2023.pdf  
 8.    https://www.llyw.cymru/ymweliadau-gwariant-gan-ymwelwyr-rhyngwladol-chymru-html 

5.1    Cyflwyniad 
Mae twristiaeth wledig yn sbardun sylweddol i weithgarwch economaidd yng 
Nghymru. Maeŉ creu incwm a chyfleoedd cyflogaeth i drigolion lleol, gan helpu i 
arallgyfeirio ardaloedd gwledig y tu hwnt i sectorau traddodiadol fel amaethyd 

Yn ystod 2023, nid oedd cyfran sylweddol o fusnesau twristiaeth yn hyderus y 
byddent yn gallu gwneud elw. Yn ôl y Baromedr Twristiaeth, Cam yr Haf7, dim 
ond “15% o weithredwyr syŉ dweud eu bod yn ‘hyderus iawn’ ynglŷn â’u busnesauŉ 
gwneud elw eleni, ac mae 43% arall yn dweud eu bod yn ‘weddol hyderus’”. Mae’r 
Baromedr Twristiaeth yn nodi bod nifer yr archebion wedi gostwng, bod yr 
arosiadauŉ fyrrach, a bod cwsmeriaid yn gwario llai. Nid cwsmeriaid yn unig syŉ 
teimlo effaith y pandemig Covid-19: mae busnesauŉ ei chael hiŉ anodd parhau i 
wneud elw yn wyneb costau chwyddiant cynyddol. Mae diffyg hyder ac effaith yr 
argyfwng costau byw yn effeithio ar gyfanswm y niferoedd; fe wnaeth y Swyddfa 
Ystadegau Gwladol ryddhau data ym mis Mai 2023 yn dangos bod gwariant 
ymwelwyr tramor yng Nghymru yn cael ei amcangyfrif fel £391 miliwn yn 2022, 
i lawr o’r £515 miliwn a wariwyd yn 20198. 

5.2    Rhwystrau rhag twf yn y sector twristiaeth wledig yng Nghymru 
Bu’r ymchwiliad yn ystyried y rhwystrau rhag twf yn y sector twristiaeth wledig. 
Yn ogystal â’r heriau a nodwyd uchod, fe wnaeth David Chapman o Gynghrair 
Twristiaeth Cymru grynhoi amrywiaeth o faterion syŉ atal twf twristiaeth wledig. 
Roedd y rhain yn cynnwys cyflwyno’r 182 diwrnod gofynnol ar gyfer llety 
gwyliau, y pryder parhaus a’r ansicrwydd ynghylch cyflwyno’r dreth twristiaeth, 
pryderon ynghylch y system gynllunio, y system ardrethi busnes, a diffyg 
eglurder ynghylch cyllid buddsoddi ar ôl yr Undeb Ewropeaidd. Cyfeiriwyd hefyd 
at recriwtio staff a sgiliau staff presennol fel rhwystrau rhag twf mewn 
twristiaeth wledig. 

“Cynllunio, cynllunio, cynllunio” yw’r rhwystr mwyaf rhag twf yn y sector 
twristiaeth wledig, yn ôl Sean Taylor, Prif Swyddog Gweithredol Zipworld. Roedd 
y system gynllunio ar draws ystod o wahanol awdurdodau wedi bod yn araf, yn 
fiwrocrataidd ac nid oedd yn addas i’r diben pan geisiodd Zipworld ddatblygu 
cyrchfannau pellach yng Ngogledd a De Cymru. 

Fe wnaeth Avril Roberts, cynghorydd polisi'r Gymdeithas Tir a Busnesau Cefn 
Gwlad, gyfeirio at rôl cysylltedd. Mewn awdurdodau gwledig y mae naw o bob 
deg o’r awdurdodau lleol sydd â’r cysylltedd band eang gwaethaf. Mae hyn yn 
golygu bod busnesau yn yr ardaloedd hyn yn wynebu anawsterau wrth gyrchu 
neu weithredu llwyfannau archebu a rheoli newydd, arloesol, ac anawsterau 
wrth gyrchu neu uwchlwytho dogfennau i gael cyllid y mae angen gwneud cais 
ar-lein ar eu cyfer gan Lywodraeth Cymru. Efallai fod rôl i Croeso Cymru ei 
chwarae wrth helpu busnesau twristiaeth i wella eu darpariaeth ddigidol i 
fanteisio ar farchnadoedd ar-lein syŉ datblygu. 

5.3    Rhwystrau rhag twf yn y sector twristiaeth wledig yng Nghymru 
Trafodwyd Croeso Cymru yn helaeth yn ystod y rhan o’r ymchwiliad a oedd yn 
ymdrin â thwristiaeth. “Maen nhwŉ gwneud gwaith da gydag adnoddau a chyllideb 
gyfyngedig, er eu bod yn wleidyddol” yn ôl Sean Taylor, er “o'u cymharu â chyrff 
twristiaeth eraill mewn awdurdodaethau eraill, nid ydynt yn cymharuŉ ffafriol”. 
Safbwynt Cynghrair Twristiaeth Cymru yw bod yr anfanteision o gadw Croeso 

Cymru o fewn y llywodraeth yn drech na’r elfennau cadarnhaol. Y rheswm am 
hyn yw nad ywŉ gallu ymrwymo i bartneriaethau gyda’r sector preifat i godi 
arian ychwanegol, felly mae dan anfantais (ac felly hefyd y sector twristiaeth yng 
Nghymru). Nid yw Croeso Cymru yn cyhoeddi cyfrifon blynyddol syŉ amlinellu ei 
gyllideb gyfan, syŉ ei gwneud yn anodd pennu ei effaith a’i werth am arian, yn 
wahanol i’w gystadleuwyr yng ngwledydd eraill y DU. 

Yn ôl Suzy Davies o Gynghrair Twristiaeth Cymru, mae sefydliadau twristiaeth 
rhanbarthol fel Croeso Gogledd Cymru neu Croeso Sir Benfro yn darparu 
canlyniadau cymysg yn dibynnu ar ba ran o Gymru rydych chi ynddi. Amlinellodd 
sut mae’r cyrff twristiaeth rhanbarthol hefyd yn cael eu harwain yn gyffredinol 
gan y llywodraeth; mae arweinyddiaeth ac ymgysylltiad annigonol â’r busnesau 
yn y sector wedi arwain at dargedau dryslyd a diffyg ymwybyddiaeth o’r 
materion allweddol syŉ wynebu’r sector mewn gwirionedd. 

Cyfeiriwyd at ddiffyg rheoli cyrchfannau ledled Cymru fel rhwystr allweddol rhag 
twf twristiaeth pellach yng Nghymru. “Mae ymwelwyr syŉ dod i Gymru yn aml yn 
cael y plwyfoldeb yn anodd ei ddeall” amlinellodd Roy Eglwys o Gymdeithas 
Atyniadau Ymwelwyr Cymru (WAVA) gan gyfeirio at y llu o wahanol sefydliadau ac 
asiantaethau syŉ rheoli twristiaeth mewn ardal. Byddai cael tocyn syŉ caniatáu 
mynediad i amrywiaeth o atyniadau neu ddulliau trafnidiaeth ar draws nifer o 
awdurdodau neu barciau cenedlaethol yn hwyluso twf yn y sector. Byddai hyn yn 
osgoi'r dyblygu syŉ codi ar hyn o bryd o ardaloedd neu awdurdodau unigol syŉ 
aml yn ailadrodd gwaith y mae eu cymdogion eisoes wedi'i wneud. Cytunodd yr 
ymchwiliad y byddai gwella’r gwaith o reoli cyrchfannau yn gam cadarnhaol, ac 
yr oedd eisoes yn rhan allweddol o strategaethau twristiaeth llwyddiannus yn 
Ewrop. Byddai cyflwyno corff strategol hyd braich oddi wrth y llywodraeth, gyda 
thargedau clir a chynrychiolaeth sectoraidd, yn cefnogi gwell rheoli cyrchfannau 
ar draws ardaloedd, gan gynyddu twf economaidd yn y sector twristiaeth. Byddai 
hefyd yn darparu cynrychiolaeth deg i fusnesau twristiaeth mewn gwahanol 
rannau o Gymru a gwell mynediad at gyngor a chymorth. 

ARGYMHELLION 

Er mwyn gwella cynhyrchiant ar draws yr economi wledig drwy bolisi 
tai a chynllunio, mae’r Grŵp Trawsbleidiol yn annog Llywodraeth 
Cymru i wneud y canlynol: 

9.       gwneud Croeso Cymru yn gorff annibynnol a darparu cyllideb syŉ 
          gymesur â chyllideb cyrff cyfatebol mewn rhannau eraill o Brydain 
          Fawr; 

10.     ei gwneud yn ofynnol i Croeso Cymru gyhoeddi ei gyfrifon er mwyn 
          ei alluogi i gael ei fonitroŉ effeithiol. 

           

5.4    Ymgysylltu â Llywodraeth Cymru 

Amlinellodd tystion o’r sector twristiaeth sut y gallai gwell ymgysylltiad gan bob 
rhan o Lywodraeth Cymru hwyluso twf. Mae polisïau twristiaeth yn aml yn 
drawsbynciol, ac mae angen i wahanol adrannau’r llywodraeth eu cynnwys wrth 
iddynt gael eu datblygu a’u rhoi ar waith. Fel model, rhoddodd David Chapman yr 

ARGYMHELLION 

Er mwyn gwella cynhyrchiant ar draws yr economi wledig drwy bolisi 
tai a chynllunio, mae’r Grŵp Trawsbleidiol yn annog Llywodraeth 
Cymru i wneud y canlynol: 

11.     sefydlu Cyngor Twristiaeth Cymru tebyg i’r grŵp a sefydlwyd fel 
          rhan o’r ymateb i Covid-19, gydag ymgysylltiad gweinidogol ar 
          draws adrannau.  

enghraifft gadarnhaol o’r berthynas rhwng y sector a Llywodraeth Cymru drwy 
gydol pandemig Covid-19, gan arwain at y Cynllun Cadernid Economaidd. Daeth 
hyn drwy gyfarfodydd wythnosol gyda swyddogion a rhanddeiliaid allweddol, 
gyda gwahanol weinidogion yn bresennol yn ôl yr angen. Drwy ymgysylltuŉ 
effeithiol yn ystod y pandemig, roedd busnesauŉ ymgysylltu ac yn teimlo eu bod 
yn cael eu cefnogi gan Lywodraeth Cymru. I’r gwrthwyneb, ers diwedd y 
pandemig, mae ymgysylltu a chyfathrebu wedi dirywioŉ sylweddol, gan arwain 
at berthynas fwy cythryblus rhwng y sector cyhoeddus a’r sector preifat. Yn 
arwyddocaol, mae busnesauŉ teimlo eu bod yn cael eu siomi gan Lywodraeth 
Cymru, yn enwedig lle mae polisïau aflonyddgar wedi cael eu cyflwyno heb 
ystyried yr effaith ar y sector. Gallai gwrthdroi ymgysylltiad da arwain at niwed 
nad oes modd ei wrthdroi i hyder busnesau yn Llywodraeth Cymru. 

5.5    Ardoll twristiaeth 
Fe wnaeth tystion i’r ymchwiliad bwysleisio gwrthwynebiad y sector i’r ardoll 
ymwelwyr arfaethedig neu’r dreth twristiaeth. Nododd UK Hospitality yr ardoll 
“fel y dreth anghywir ar yr amser anghywir”, ac er bod gwledydd eraill o fewn 
Ewrop wedi cyflwyno rhyw fath o dreth twristiaeth, fe’i datblygwyd ar y cyd â’r 
sector gyda’r bwriad o fod o fudd i’r diwydiant. Roedd y trethi yn Ewrop hefyd yn 
drethi dinasoedd yn bennaf e.e. Paris, Brwsel a Fenis, nid tâl am ymweld â 
gwlad gyfan. Yng Nghymru, roedd y broses hon yn groes i hynny, gyda’r dreth yn 
cael ei chyhoeddi cyn i unrhyw waith manwl neu waith cwmpasu gael ei wneud 
ynghylch yr effaith ar y sector, neu ar sut y dylid defnyddio’r dreth. Daeth holl 
dystion yr ymchwiliad i’r casgliad mai anghyfrifol yw llunio polisi yn absenoldeb 
dadansoddiad economaidd ac y byddaiŉ arwain at ganlyniadau anfwriadol. 

Er bod cytundeb rhwng yr holl dystion nad oedd y dreth twristiaeth yn gam 
cadarnhaol, roedd rhywfaint o gydnabyddiaeth na fyddaiŉ cael ei gwrthdroi gan 
Lywodraeth Cymru. Barn Sean Taylor oedd, pe bai’r dreth yn cael ei chyflwyno a 
phan fyddaiŉ cael ei chyflwyno, y dylid mynegiŉ glir i fusnesau a’r cyhoedd sut y 
byddai’r elwŉ cael ei ddefnyddio. Derbynnir yn gyffredinol mai treth ar fusnesau 
yw’r dreth, oherwydd gall defnyddwyr ddewis ei thalu ai peidio drwy ddewis 
teithio i rywle arall. Er mwyn sicrhau nad yw’r dreth yn dylanwadu ar 
benderfyniadau defnyddwyr, rhaid dweud wrth y rheini syŉ talu’r dreth a fydd 
yn cael ei defnyddio i wella seilwaith ymwelwyr, marchnata ar gyfer busnesau, 
neu wasanaethau eraill. Fel arall, mae perygl gwirioneddol o wneud busnesau 
twristiaeth gwledig Cymru yn anghystadleuol, yn enwedig gyda busnesau 
yn Lloegr. 

9.     Ffynhonnell: Arolwg Teithwyr Rhyngwladol y Swyddfa Ystadegau Gwladol 
10.   https://www.pascuk.co.uk/review-182/ 

Mae Cymruŉ dibynnuŉ helaeth ar dwristiaeth ddomestig, ac yn wahanol i rannau 
eraill o’r DU, nid ywŉ gallu dibynnu ar nifer fawr o ymwelwyr rhyngwladol. Cyn 
Covid yn 2019, dim ond 1.02 miliwn o dwristiaid rhyngwladol wnaeth ymweld 
â Chymru, gan wario £514.6 miliwn – 2% o gyfanswm gwariant y DU, syŉ 
sylweddol y tu ôl i Lundain a’r Alban9. 

Mae bwlch mawr eisoes rhwng gwariant cyfartalog ymwelwyr domestig 
(Prydain) syŉ ymweld â Chymru a’r ffigur ar gyfer Lloegr a’r Alban. Yn ôl Arolwg 
Twristiaeth Prydain Fawr, yn Ch2 2023, y gwariant cyfartalog fesul taith oedd 
£238, o’i gymharu â £269 a £260 ar gyfer Lloegr a’r Alban yn y drefn honno. Pan 
fydd y data wedi’i gyfyngu i deithiau at ddibenion gwyliau yn unig, mae’r bwlch yn 
ehangu. £324 oedd y gwariant cyfartalog fesul taith ar gyfer gwyliau ledled 
Prydain, a £269 yng Nghymru. Gallai cyflwyno ardoll twristiaeth ehangu’r bwlch 
hwn ymhellach. 

ARGYMHELLIAD 

Er mwyn gwella cynhyrchiant ar draws yr economi wledig drwy 
dwristiaeth, mae’r Grŵp Trawsbleidiol yn annog Llywodraeth 
Cymru i wneud y canlynol: 

12.     gohirio cyflwyno’r ardoll ymwelwyr (treth twristiaeth) hyd nes y 
          cynhelir dadansoddiad effaith llawn ar dwristiaeth yng Nghymru. 

5.6    Isafswm diwrnodau gosod 

Pwysleisiodd Suzy Davies nad polisi ar ei ben ei hun yn unig yw cyhoeddi’r dreth 
twristiaeth; maeŉ dod ochr yn ochr ag ystod o fesurau eraill a fydd yn cael effaith 
negyddol ar dwristiaeth yng Nghymru. Rhaid gweld y dreth twristiaeth ochr yn 
ochr â’r isafswm o 182 o ddiwrnodau gosod a gyflwynwyd yn 2023 ar gyfer eiddo 
twristiaeth i fod yn gymwys ar gyfer ardrethi busnes, y drefn drwyddedu statudol 
newydd ar gyfer pob llety gwyliau, a’r posibilrwydd o leihau gwyliau ysgol o 
chwech i bedair wythnos yn yr haf. 

Rhoddodd Roy Church gipolwg ar agweddau llawer o ffermwyr yng Nghymru sydd 
wedi cael eu hannog i arallgyfeirio eu hincwm drwy osod llety gwyliau, ond sydd 
bellach yn wynebu cyflwyno trethi uwch, newidiadau mewn cyfraddau, ac 
isafswm diwrnodau gosod. Maent nawr yn dal yn ôl ar fuddsoddiad pellach ac yn 
ystyried a ywŉ werth iddynt barhau â’u mentrau twristiaeth. 

Roedd consensws cyffredinol ymysg tystion yr ymchwiliad y byddai cyflwyno 
isafswm diwrnodau gosod yn cael effaith negyddol ar gynhyrchiant yn y sector 
twristiaeth yng Nghymru. Yn ôl yr Adolygiad o Ymgyrch 182 diwrnod10, ni wnaeth 
48% o fusnesau gosod yn 2022/23 gwrdd â 182 diwrnod. Er mwyn lleihau’r 
effaith, mae’r sector wedi datblygu nifer o eithriadau y maeŉ rhaid i Lywodraeth 
Cymru eu cyflwyno. Mae'r rhain yn cynnwys y canlynol. 
•        Llety gwyliau sydd wedi’u sefydlu drwy arallgyfeirio ar ffermydd. 
•        Llety hunanarlwyo sydd o fewn cwrtil prif breswylfa’r perchennog. 

ARGYMHELLIAD 

Er mwyn gwella cynhyrchiant ar draws yr economi wledig drwy 
dwristiaeth, mae’r Grŵp Trawsbleidiol yn annog Llywodraeth 
Cymru i wneud y canlynol: 

13.     cyflwyno eithriadau ar gyfer y gofynion am 182 o ddiwrnodau 
          gofynnol i lety gwyliau. 

ARGYMHELLION 

Er mwyn gwella cynhyrchiant ar draws yr economi wledig drwy 
dwristiaeth, mae’r Grŵp Trawsbleidiol yn annog Llywodraeth 
Cymru i wneud y canlynol: 

14.     ei gwneud yn ofynnol i Gyngor Twristiaeth Cymru, sydd newydd ei 
          sefydlu, ddatblygu cynllun strategol i dyfu’r sector twristiaeth 
          wledig; 

15.     cyhoeddi asesiadau effaith llawn ochr yn ochr â’r holl ymgynghori
          adau syŉ effeithio ar y sector twristiaeth. 

•        Llety hunanarlwyo a fyddaiŉ cael ei fandio fel band treth cyngor D neu 
         uwch, syŉ dibynnuŉ helaeth ar wyliau ysgol i’w defnyddio ac a fyddaiŉ 
         fwyaf tebygol o fod yn anaddas i breswylwyr oherwydd eu maint. 
•        Busnesau bythynnod gwyliau sydd mewn gwirionedd yn “bentrefi bach” 
         neuŉ gyfadeiladau. 
•        Perchnogion sydd â sawl uned ar un safle (ee cyfadeilad o fythynnod 
         gwyliau) ac sydd â deiliadaeth gyfartalog ar draws yr unedau.  
•        Achosion lle mae’r lletyŉ rhan atodol o fusnes mwy – er enghraifft, 
         digwyddiadau neu briodasau. 

Mae angen gwella’r defnydd o ddata yn sylweddol os yw am weld twf sylweddol 
yn y sector twristiaeth. Nododd Avril Roberts bod diffyg asesiadau effaith llawn 
pan fydd ymgynghoriadau Llywodraeth Cymru wedi cael eu cyhoeddi. Mae wedi 
bod yn anodd i randdeiliaid twristiaeth a busnesau unigol dderbyn neu gyfrannu 
at gynigion polisi’r llywodraeth pan nad yw ymgynghoriadau wedi amlinellu 
cyflwr presennol y sector yn llawn, yn ogystal ag effaith yr argyfwng costau byw 
a'r rhyfel yn Wcráin ar yr economi wledig. 

Rhwng mis Ionawr a mis Mehefin 2023, teithiau i gefn gwlad neu i bentref oedd 
26% o deithiau yng Nghymru, cynnydd bach o’r un cyfnod yn 2022 (o 24%). 
Roedd tua 19% o'r teithiauŉ rhai i ardaloedd arfordirol, syŉ ostyngiad bach o’r 
un cyfnod yn 2022 (o 21%). O’i gymharu â gweddill Prydain, mae ardaloedd cefn 
gwlad ac arfordirol yn gyfran sylweddol o’r holl deithiau; bron i 50% yng 
Nghymru, o’i gymharu ag ychydig dros 30% ym Mhrydain Fawr yn gyffredinol. 
Er mwyn diogelu’r diwydiant twristiaeth yn yr ardaloedd cefn gwlad a glan môr 
hyn, rhaid deall yn llawn unrhyw effaith a gaiff cynigion y llywodraeth. 



Busnesau amaethyddol syŉ 
darparu’r deunyddiau crai ar 
gyfer y sector bwyd-amaeth11, 
sydd werth £22.1 biliwn a’r 
ffynhonnell gyflogaeth fwyaf 
yng Nghymru.

11.   https://businesswales.gov.wales/foodanddrink/sites/foodanddrink/files/documents/Food%20and%20Drink%20Economic%20Appraisal%202019%20-%20ENG.pdf 
12.   https://www.llyw.cymru/sites/default/files/publications/2022-07/cynllun-ffermio-cynaliadwy-cynigion-bras-ar%20gyfer%202025.pdf  
 

6.1    Cyflwyniad 
Roedd rhan olaf yr ymchwiliad yn ystyried cynhyrchu bwyd a’r gadwyn gyflenwi. 
Edrychodd ar sut y gall Llywodraeth Cymru hwyluso amaethu cynaliadwy a 
sicrhau cadwyn gyflenwi deg i fusnesau a defnyddwyr yng Nghymru. 

6.2    Amaethyddiaeth yng Nghymru 
Mae ffermioŉ hanfodol i economi wledig Cymru. Busnesau amaethyddol syŉ 
darparu’r deunyddiau crai ar gyfer y sector bwyd-amaeth11, sydd werth £22.1 
biliwn a’r ffynhonnell gyflogaeth fwyaf yng Nghymru. Mae ffermydd Cymru hefyd 
mewn sefyllfa unigryw i fynd i’r afael â’r argyfyngau hinsawdd a bioamrywiaeth, 
sef yr heriau mwyaf sylweddol y mae’r byd yn eu hwynebu. Yn ogystal â darparu’r 
gwasanaethau hyn, mae tir gwledig hefyd yn darparu gwerth diwylliannol a 
threftadaeth sylweddol i boblogaeth Cymru. Maeŉ anodd cydbwyso’r galwadau 
niferus hyn wrth gwrs, ond mae’r Grŵp Trawsbleidiol yn hyderus y bydd yr 
argymhellion ar gyfer Llywodraeth Cymru yn yr adroddiad hwn yn galluogi 
ffermwyr i wynebu’r holl heriau hyn. 

Proses hir fu symud oddi wrth y Cynllun Taliad Sylfaenol a rhaglenni datblygu 
gwledig a ariennir drwy gyllideb yr UE. Mae Deddf Amaethyddiaeth (Cymru) 2023 
a basiwyd yn ddiweddar yn garreg filltir bwysig ac maeŉ gyfle clir i ddylunio 
polisi syŉ addas i ffermwyr, topograffeg a defnyddwyr Cymru. Ar y cyfan, roedd y 
tystion i’r ymchwiliad o blaid egwyddorion craidd y Ddeddf, yn benodol y 
symudiad tuag at Reoli Tir yn Gynaliadwy a chydnabod pwysigrwydd cyfartal 
cynaliadwyedd economaidd, cymdeithasol ac amgylcheddol y sector ffermio yng 
Nghymru. Fodd bynnag, nid yw manylion llawn y Cynllun Ffermio Cynaliadwy y 
mae’r Ddeddf yn darparu pwerau ar ei gyfer wedi’u datblyguŉ llawn eto ac maeŉ 
hanfodol bod safbwyntiau ffermwyr a’r gadwyn gyflenwi yn cael eu cynnwys yn y 
cynigion terfynol os yw’r cynllun i fod yn llwyddiannus. 

6.3    Fframwaith y Cynllun Ffermio Cynaliadwy 
Cefnogwyd fframwaith cyffredinol y Cynllun Ffermio Cynaliadwy gan yr undebau 
ffermio a roddodd dystiolaeth i’r ymchwiliad. Roedd Undeb Amaethwyr Cymru 
(FUW) ac Undeb Cenedlaethol yr Amaethwyr (NFU) Cymru yn gadarnhaol 
ynghylch y set gyffredinol o gamau gweithredu12 fel sail i’r cynllun newydd (gyda 
chamau gweithredu dewisol a chydweithredol yn dilyn y rhain). Fodd bynnag, 
rhaid iddynt fod yn hygyrch i bawb “beth bynnag fo’ch deiliadaeth a ble bynnag yr 
ydych yn ffermio” a amlinellwyd gan Dylan Morgan o Undeb Cenedlaethol yr 
Amaethwyr Cymru. Cefnogwyd y rhan fwyaf o’r camau gweithredu cyffredinol 
gan yr ymchwiliad, gan gynnwys cymell adolygiad cynaliadwyedd fferm ar gyfer 
pob daliad, profion pridd, cynlluniau iechyd a lles anifeiliaid, ond roedd y gofyniad 
cyffredinol am orchudd coed o 10% a chynefinoedd bioamrywiaeth o 10% yn peri 
pryder sylweddol. “Ni allwch osod targedau ar gyfer pob fferm yn unigol, gan fod 
pob fferm yn wahanol” meddai Gareth Parry o Undeb Amaethwyr Cymru. Fe 
wnaeth Llyr Gruffydd AS dynnu sylw at ddryswch ynghylch beth fydd yn cyfrif 
tuag at bob gofyniad. A fyddai gwrychoedd yn cyfrif tuag at orchudd coed ac a oes 
opsiwn ar gyfer cyfnewid rhwng y ddau ofyniad pe bai daliad yn cynnwys 15% o 
orchudd coed a 5% o gynefin, er enghraifft? 

13.     https://www.llyw.cymru/sites/default/files/consultations/2018-07/brexit-an-tir-ymgynghoriad-taflen-crynodeb.pdf   
    
 

Cyfeiriodd tystion i’r ymchwiliad at yr ymgysylltu cadarnhaol â Llywodraeth 
Cymru drwy gydol y gwaith o ddatblygu’r Cynllun Ffermio Cynaliadwy o’r 
ymgynghoriad cyntaf – “Brexit aŉ Tir”13 – i gynigion diweddaraf y Cynllun Ffermio 
Cynaliadwy a gyhoeddwyd yn 2022, a gwelliannau i fanylion polisi a amlinellwyd 
gan Lywodraeth Cymru. Fodd bynnag, mae’r pryder sylweddol ymysg y sector 
ynghylch y gofynion sylfaenol o ran coed a chynefinoedd yn peri i lawer o 
ffermwyr golli diddordeb yn y cynllun. Os na fydd ffermydd Cymru yn cymryd 
rhan yn eang yn y cynllun hwn, ni fydd uchelgeisiau Llywodraeth Cymru y 
cyfeiriwyd atynt yn gynharach yn y bennod hon yn cael eu cyflawni.

ARGYMHELLIAD 

Er mwyn gwella cynhyrchiant ar draws yr economi wledig drwy 
gynhyrchu bwyd a’r gadwyn gyflenwi, mae’r Grŵp Trawsbleidiol yn 
annog Llywodraeth Cymru i wneud y canlynol: 

16.     dangos hyblygrwydd o ran y gofynion sylfaenol o 10% ar gyfer 
          gorchudd coed ac ardaloedd cynefinoedd yn fersiwn nesaf 
          cynigion y Cynllun Ffermio Cynaliadwy. 

6.4    Cyllidebau 
Mae lefel ddigonol o gyllid ar gyfer sector ffermio Cymru yn hanfodol os yw 
uchelgeisiau Llywodraeth Cymru i gael eu cyflawni. Roedd yr ymchwiliad yn 
edrych ar beth yw’r lefel honno. Yn ôl Undeb Cenedlaethol yr Amaethwyr Cymru, 
dylid cadw at yr ymrwymiad “dim ceiniog yn llai” a wneir gan Lywodraeth Cymru 
yn dilyn penderfyniad y DU i adael yr UE, gan roi ffigur o tua £374 miliwn. Ac eto, 
rydym wedi gweld gostyngiadau o tua £180 miliwn mewn cyllid gan Lywodraeth 
y DU o ganlyniad i wariant heb ei ymrwymo gan Lywodraeth Cymru a 
chyfrifyddu didraidd o San Steffan. Er mwyn mynd i’r afael â heriau sylweddol 
newid yn yr hinsawdd, colli bioamrywiaeth ac ymrwymiad i Reoli Tir yn 
Gynaliadwy – fel y nodir yn Neddf Amaethyddiaeth (Cymru) 2023 – maeŉ 
hanfodol bod y ffigur o £374 miliwn ynghyd â chwyddiant yn cael ei ddarparu 
gan Lywodraeth y DU. 

Nid yw Llywodraeth Cymru wedi cyhoeddi’r cyfraddau cyllido y maeŉ bwriadu eu 
talu ar gyfer y Cynllun Ffermio Cynaliadwy, gan arwain at ansicrwydd i ffermwyr 
a allai ddymuno cymryd rhan yn y cynllun. Dadleuodd Dylan Morgan, “Bob tro y 
mae Llywodraeth Cymru wedi cyhoeddi ymgynghoriad, mae ffermwyr wedi teimloŉ 
rhwystredig oherwydd y diffyg sicrwydd ynghylch cyfraddau talu”. Cafodd y pwynt 
hwn ei atgyfnerthu gan Iain Hill-Trevor o'r Gymdeithas Tir a Busnesau Cefn 
Gwlad, a oedd yn cytuno bod cyllidebauŉ hanfodol i ddarparu sicrwydd i’r sector 
ffermio ar adeg o ansicrwydd sylweddol yn yr economi ehangach. Er bod 
Llywodraeth Cymru wedi nodi’r diffyg ymrwymiad gan Lywodraeth y DU, mae’r 
Grŵp Trawsbleidiol o’r farn y dylent nodi cyllidebau dangosol ar gyfer y Cynllun 
Ffermio Cynaliadwy sydd o leiaf yn gymesur â lefel y cyllid a gafodd y sector 
ffermio yng Nghymru gan yr UE ar adeg ymadael â’r UE, gyda chynnydd i 
gyfateb i’r gyfradd chwyddiant yn ystod y cyfnod hwnnw. 

ARGYMHELLIAD 

Er mwyn gwella cynhyrchiant ar draws yr economi wledig drwy 
gynhyrchu bwyd a’r gadwyn gyflenwi, mae’r Grŵp Trawsbleidiol yn 
annog Llywodraeth Cymru i wneud y canlynol: 

17.     nodi’r cyfraddau cyllido ar gyfer y Cynllun Ffermio Cynaliadwy yn 
          fersiwn nesaf cynigion y Cynllun Ffermio Cynaliadwy a ddisgwylir 
          yn 2024, er mwyn galluogi busnesau fferm i wneud penderfyniadau 
          ar sail gwybodaeth ynghylch a ddylid cymryd rhan yn y cynllun 
          ai peidio. 

6.5    Ynni adnewyddadwy ar ffermydd 
Roedd ynni adnewyddadwy ar y fferm yn bwynt trafod pwysig arall yn ystod y 
sesiynau tystiolaeth. Mae undebau’r ffermwyr yn credu nad oes digon o ffocws 
ar ynni adnewyddadwy ar y fferm yng nghynigion y Cynllun Ffermio Cynaliadwy 
hyd yma. Dywedodd NFU Cymru, “er mwyn cyflawni’r ymrwymiadau sero-net y 
mae Llywodraeth Cymru wedi’u rhwymoŉ gyfreithiol iddynt, rhaid cael cymorth 
wedi’i gymell i gefnogi ynni adnewyddadwy ar y fferm”. Rhaid i'r gyfundrefn 
cymhellion hon fynd law yn llaw â'r prosiectau syŉ cael eu hystyried i wella 
rhwydweithiau ynni ledled Cymru, gan gynnwys cynigion Bute Energy ar gyfer 
rhwydwaith newydd ledled Sir Gaerfyrddin a Phowys14. Rhaid darparu ar gyfer 
cymell prosiectau o’r fath drwy gyllideb ar wahân y tu allan i’r gyllideb 
amaethyddiaeth.

6.6    Cadwyni cyflenwi  
Trafodwyd cadwyni cyflenwi, Bil Bwyd penodol i Gymru a chymell rhwydweithiau 
bwyd lleol i gyd gan dystion. Mae’r argyfwng costau byw yn cael effaith sylweddol 
ar ddewisiadau bwyd defnyddwyr, ac mae mwy y gall Llywodraeth Cymru ei 
wneud i gymell cymunedau i gynhyrchu a phrynu bwyd lleol. Fe wnaeth Duncan 
Fisher, o Ein Bwyd 1200, amlinellu’r gwaith yr oedd ei sefydliad yn ei wneud i 
ddatblygu cadwyni cyflenwi byrrach ar gyfer ffrwythau a llysiau syŉ cael eu tyfuŉ 

ARGYMHELLIAD 

Er mwyn gwella cynhyrchiant ar draws yr economi wledig drwy 
gynhyrchu bwyd a’r gadwyn gyflenwi, mae’r Grŵp Trawsbleidiol yn 
annog Llywodraeth Cymru i wneud y canlynol: 

18.     cymell ac integreiddio prosiectau ynni adnewyddadwy ar y fferm 
          gan ddefnyddio cyllid y tu allan i’r gyllideb amaethyddiaeth. 

lleol. Mae’r busnesau garddwriaeth ar raddfa fach y maeŉ gweithio gyda nhw yn 
broffidiol ar ddarnau bach o dir “ond nid ydynt yn gymwys ar gyfer y Cynllun 
Taliad Sylfaenol na’r Cynllun Ffermio Cynaliadwy oherwydd bod isafswm o ran yr 
arwynebedd angenrheidiol er mwyn gwneud cais”. Maeŉ dadlau, drwy ddatblygu 
mecanwaith syŉ eu galluogi i gael gafael ar gyllid, y byddai mwy o gyflenwad o 
gynnyrch syŉ cael ei dyfuŉ lleol ar gael i gymunedau ledled Cymru. 

Amlinellodd Peter Fox AS sut y byddai Bil Bwyd (Cymru) ei aelod preifat 
(a dderbyniodd gymorth o bob rhan o’r diwydiant cyn cael ei atal gan Lywodraeth 
Cymru15) yn gwella cynhyrchiant bwyd cynaliadwy yng Nghymru. Diben 
arfaethedig y Bil oedd sefydlu system fwyd fwy cynaliadwy yng Nghymru ac 
roedd yn cynnwys darpariaeth ar gyfer y canlynol: 
•        sefydlu ‘Nodau Bwyd’ i helpu i gyflawni prif amcan polisi’r Bil; 
•        ei gwneud yn ofynnol i gyrff cyhoeddus gymryd camau rhesymol i hyrwyd
         do’r nodau bwyd; 
•        sefydlu Comisiwn Bwyd Cymru sydd â'r nod o hyrwyddo a hwyluso 
         datblygiad y nodau bwyd gan gyrff cyhoeddus, ac i sicrhau eu bod yn cael 
         eu cyflawni; 
•        ei gwneud yn ofynnol i Weinidogion Cymru baratoi a chyhoeddi strategaeth 
         fwyd genedlaethol; 
•        ei gwneud yn ofynnol i gyrff cyhoeddus (ac eithrio Gweinidogion Cymru) 
         wneud a chyhoeddi cynllun bwyd lleol. 

Eglurodd Peter Fox, “i gael cynhyrchiant bwyd cynaliadwy, maeŉ rhaid bod 
gennych chi gynhyrchwyr bwyd cynaliadwy ac mae angen i’r llywodraeth 
ganolbwyntioŉ bennaf ar hynny”. Yn aml, newydd-ddyfodiaid a ffermwyr ifanc 
syŉ dymuno datblygu busnesau syŉ cyflenwi ffrwythau a llysiau lleol ydynt, ond 
maent yn cael trafferth cael gafael ar gyllid ac yn cael eu hatal rhag gwerthu i 
awdurdodau lleol drwy gontractau caffael a orfodir gan y llywodraeth. 

Barn Alice Ritchie o Tesco oedd “nad yw defnyddwyr yn hoffi rhywun yn dweud 
wrthyn nhw beth i’w wneud”. Fodd bynnag, mae angen i Lywodraeth Cymru 
ddechrau annog defnyddwyr i fwyta mwy o gynnyrch lleol a thymhorol, yn 
enwedig gan mai cadwyni cyflenwi rhyngwladol syŉ galluogi defnyddwyr y DU 
i fwyta rhai cynhyrchion penodol drwy gydol y flwyddyn yw’r rhai sydd fwyaf 
agored i newid yn yr hinsawdd. 

ARGYMHELLIAD 

Er mwyn gwella cynhyrchiant ar draws yr economi wledig drwy 
gynhyrchu bwyd a’r gadwyn gyflenwi, mae’r Grŵp Trawsbleidiol yn 
annog Llywodraeth Cymru i wneud y canlynol: 

19.     cyflwyno cyngor, arweiniad a chyllid i ddatblygu rhwydweithiau 
          bwyd lleol syŉ cymell cynhyrchwyr ar raddfa fach yn y cynigion 
          terfynol ar gyfer y Cynllun Ffermio Cynaliadwy. 

   Ardaloedd Cadwraeth Arbennig (ACA)                              Special Areas of Conservation (SAC) 

Awdurdod Cynllunio Lleol                                                 Local Planning Authorities (LPAs) 

Banc Datblygu Cymru                                                       Development Bank of Wales (DBW) 

Caniatâd mewn Egwyddor                                                Permission in Principle (PiP) 

Conffederasiwn Diwydiannau Coedwigoedd                    Confederation of Forest Industries (Confor) 

Cydffederasiwn Diwydiant Prydain                                  Confederation of British Industry (CBI) 

Cymdeithas Atyniadau Ymwelwyr Cymru                         Welsh Association of Visitor Attractions (WAVA) 

Cymdeithas Llywodraeth Leol Cymru Wales                    Local Government Association (WLGA) 

Cymdeithas Tir a Busnesau Cefn Gwlad                           Country Land and Business Association (CLA) 

Cynghrair Twristiaeth Cymru                                            Wales Tourism Alliance (WTA) 

Cynllun Taliad Sylfaenol                                                   Basic Payment Scheme (BPS) 

Grŵp Trawsbleidiol                                                           Cross-Party Group (CPG) 

Polisi Cynllunio Cymru                                                     Planning Policy Wales (PPW) 

Systemau Draenio Cynaliadwy                                         Sustainable Drainage Systems (SuDS) 

Undeb Amaethwyr Cymru                                                 Farmers Union of Wales  (FUW) 

Undeb Cenedlaethol yr Amaethwyr                                  National Farmers Union (NFU) 

Undeb Ewropeaidd                                                            European Union (EU) 

Y Cynllun Ffermio Cynaliadwy                                          Sustainable Farming Scheme (SFS) 

Ystyr termau  

Hoffai’r Grŵp Trawsbleidiol ddiolch i’r holl seneddwyr a oedd yn rhan o’r 
panel ar gyfer yr ymchwiliad hwn: 

Samuel Kurtz MS, cadeirydd  

Gareth Davies MS 

Paul Davies MS 

James Evans MS 

Peter Fox MS 

Russell George MS 

Tom Giffard MS 

Llyr Gryffudd MS 

Jenny Rathbone MS 

Sam Rowlands MS 

 

Hoffai’r Grŵp Trawsbleidiol ddiolch i’r sefydliadau canlynol: 

Comisiwn Seilwaith Cenedlaethol Cymru 

Conffederasiwn Diwydiannau Coedwigoedd 

Cydffederasiwn Diwydiant Prydain yng Nghymr 

Cymdeithas Atyniadau Ymwelwyr Cymru 

Cymdeithas Llywodraeth Leol Cymru 

Cynghrair Twristiaeth Cymru 

Ffederasiwn Busnesau Bach Cymru 

Tesco 

Undeb Amaethwyr Cymru 

Undeb Cenedlaethol yr Amaethwyr 

Diolchiadau 

Hoffai’r Grŵp Trawsbleidiol ddiolch i’r unigolion canlynol: 

Lis Burnett 

David Chapman 

Roy Church 

Suzy Davies 

Duncan Fisher 

Ben Francis 

Anthony Geddes 

James Gibson-Watt 

Iain Hill-Trevor 

Yr Athro Calvin Jones 

Yr Athro Terry Marsden 

Dylan Morgan 

Gareth Parry 

Ian Price 

Alice Ritchie 

Avril Roberts 

Andrew Shirley 

Sean Taylor 

Dr Charles Trotman 

Nick Tune 

Y farn a fynegir yn yr adroddiad hwn yw barn y Grŵp Trawsbleidiol ar Dwf 
Gwledig. Mae Grwpiau Trawsbleidiol yn grwpiau anffurfiol o Aelodau o’r Senedd 
sydd â diddordeb cyffredin mewn materion penodol. 
 
Cafodd yr adroddiad hwn ei ymchwilio a’i ariannu gan Ysgrifenyddiaeth y Grŵp 
Trawsbleidiol, Cymdeithas Tir a Busnesau Cefn Gwlad (CLA). Nid yw  hwn yn 
gyhoeddiad swyddogol gan y Senedd, ac nid yw wedi cael ei gymeradwyo gan 
ei bwyllgorau. 
 
 
 
 
 
I gael rhagor o wybodaeth am adroddiad y Grŵp Trawsbleidiol ar Gynhyrchu Twf yn 
yr Economi Wledig: ymchwiliad i gynhyrchiant gwledig yng Nghymru, a gyhoeddwyd 
ym mis Mawrth 2024, cysylltwch â: 
 
Fraser McAuley, Uwch Gynghorydd Polisi, Cymdeithas Tir a Busnesau Cefn Gwlad 
Ffôn: 07702 926069 
E-bostiwch: fraser.mcauley@cla.org.uk 

